
DECIZJONI TAL-KUMMISSJONI
tas-17 ta’ Gunju 2008

li temenda d-Decizjoni 2002/994/KE dwar certi mizuri ta’ protezzjoni fir-rigward tal-prodotti li

joriginaw mill-annimali impurtati mi¢-Cina

(notifikata taht id-dokument numru C(2008) 2483)

(Test b’relevanza ghaz-ZEE)
(2008/463/KE)

IL-KUMMISSJONI TAL-KOMUNITAJIET EWROPE],

Wara li kkunsidrat it-Trattat li jistabbilixxi I-Komunita Ewropea,

Wara li kkunsidrat id-Direttiva tal-Kunsill 97/78/KE tat-18 ta’
Dicembru 1997 li tistabbilixxi l-principji li jirregolaw l-organiz-
zazzjoni tal-verifiki veterinarji fuq prodotti li jidhlu fil-Komunita
minn pajjizi terzi (1), u b'mod partikolari l-Artikolu 22(6)
taghha,

Billi:

(1)  Id-Decizjoni tal-Kummissjoni 2002/994/KE ta’ 1-20 ta’
Dicembru 2002 dwar xi mizuri ta’ protezzjoni fir-
rigward tal-prodotti li joriginaw mill-annimali impurtati
mic-Cina () tapplika ghall-prodotti kollha i joriginaw
mill-annimali impurtati mi¢-Cina u li huma intenzjonati
ghall-konsum mill-bniedem jew ghall-ghalf ta’ l-annimali.

(20 Skond I-Artikolu 3 tad-Decizjoni I-Istati Membri
ghandhom jawtorizzaw l-importazzjonijiet tal-prodotti
elenkati fil-parti 1I ta’ l-Anness ta’ dik id-Decizjoni li
huma akkompanjati b'dikjarazzjoni ta’ l-awtorita kompe-
tenti Ciniza li tistqarr li kull konsenja kienet soggetta,
gabel ma ntbaghtet, ghal test kimiku biex ikun zgurat
li I-prodotti ikkoncernati ma jipprezentawx xi periklu
ghal sahhet il-bniedem. Dan it-test ghandu jitwettaq,
b'mod partikolari, bil-hsieb li tigi osservata l-prezenza
ta’ chloramphenicol u nitrofuran u l-metaboliti tieghu.

(3)  Minkejja dan, fil-prodotti tas-sajd ta’ l-akkwakultura
impurtati mi¢-Cina issa gew Zvelati residwi ta’ malachite
green u crystal violet. Ghalhekk I-Artikolu 3 tad-Deciz-
joni 2002/994/KE ghandu jigi emendat sabiex jinkludi I-
ittestjar tal-prodotti tas-sajd ta’ l-akkwakultura ghal dawk
is-sustanzi.

(4 Huwa xieraq li jinghata perjodu tranzizzjonali ghall-awto-
rizzazzjoni ta’ l-importazzjoni ta’ kunsinni ta’ prodotti

tas-sajd ta’ l-akkwakultura li mhumiex akkumpanjati mir-
rizultati tat-test ghar-residwi ta’ malachite green u crystal
violet, bil-kondizzjoni li I-Istati Membri jizguraw li dawk
il-kunsinni jsirulhom testijiet mal-wasla taghhom fil-
Komunita.

(5)  Id-Decizjoni 2002/994/KE ghandha ghalhekk tigi emen-
data skond dan.

(6)  Il-mizuri stipulati fdin id-Dec¢izjoni huma skond l-opin-
joni tal-Kumitat Permanenti dwar il-Katina Alimentari u
s-Sahha ta’ -Annimali,

ADDOTTAT DIN ID-DECIZJONI:

Artikolu 1

L-Artikolu 3 tad-Decizjoni Nru 2002/994/KE jinbidel bit-test li
gej:

“Artikolu 3

L-Istati Membri ghandhom jawtorizzaw l-importazzjoni ta’
kunsinni tal-prodotti elenkati fil-Parti Il ta’ I-Anness akkum-
panjati minn dikjarazzjoni ta’ l-awtoritd kompetenti Ciniza li
tistqarr li kull konsenja kienet soggetta, qabel intbaghtet, ghal
test kimiku sabiex ikun zgurat li l-prodotti ikkoncernati ma
jipprezentawx xi periklu ghas-sahha ta’ l-annimali jew tal-
bniedem. Dan it-test kimiku ghandu jitwettaq b'mod partiko-
lari, bil-hsieb li jizvela l-prezenza ta’ chloramphenicol u nitro-
furan u l-metaboliti tieghu fil-prodotti kollha elenkati fil-Parti
II ta’ I-Anness. Barra minn dan, il-prodotti tas-sajd ta’ I-
akkwakultura msemmija fil-Parti II ta’ l-Anness ghandhom
jigu ttestjati ghall-prezenza ta’ malachite green u crystal violet
u -metaboliti taghhom. Ir-rizultati ta’ dawn it-testijiet kimici
ghandhom jigu inkluzi fdik id-dikjarazzjoni.”

Artikolu 2

1. L-Istati Membri jistghu jippermettu l-importazzjoni tal-
prodotti tas-sajd ta’ l-akkwakultura mic-Cina li mhumiex
akkumpanjati bir-rizultati tat-test kimiku ghall-prezenza ta’
malachite green u crystal violet u l-metaboliti taghhom ghal
perjodu ta’ mhux aktar minn sitt gimghat mid-dhul fis-sehh
ta’ din id-Decizjoni bil-kondizzjoni i I-Istat Membru importatur
jizgura li kull wiehed mill-prodotti jghaddi minn test ghall-
prezenza ta’ malachite green u crystal violet u l-metaboliti
taghhom.

2. In-nefqa kollha mgarrba fl-applikazzjoni ta’ l-ittestjar previst fil-paragrafu 1 ta’ dan 1-Artikolu ghandha
tigi ddebitata lill-kunsinnatur, id-destinatarju jew l-agent ta’ wiched minnhom.

Artikolu 3
Din id-Decizjoni ghandha tapplika mill-1 ta’ Lulju 2008.

Artikolu 4

Din id-Decizjoni hija indirizzata lill-Istati Membri.

Maghmula fi Brussell, 17 ta” Gunju 2008.

Ghall-Kummissjoni
Androulla VASSILIOU
Membru tal-Kummissjoni




